
Annotatsiya: Ushbu maqolada donolik va nodonlik konseptlari lingvistik, psixologik va falsafiy 

jihatdan tahlil qilingan bo’lib, tahlil natijalari bu konseptlarni chuqurroq tushunishga yaqindan yordam 

beradi.         

Donolik konsepti aqliy faoliyat bilan bog'liq bo'lgan shaxsning ma'lum ko'nikmalari, qobiliyatlari 

va xususiyatlarini ifodalaydi va shu bilan insonning ichki dunyosi haqidagi boshqa konseptlardan 

o'zining qadrli mavqeyi (statusi) bilan ajralib turadi. Aql insonni belgilovchi shuningdek, uni 

hayvonlardan ajratib turuvchi, shu bilan birga odamlarni bir-biridan ajratib turuvchi xususiyat bo'lib 

mazkur tadqiqot ishida asosiy atama bo’lib xizmat qilmoqda. Kognitiv tadqiqot olib borishda o’zbek va 

ingliz tillaridagi donolik konsepti va uning antinomiya tushunchasi nodonlik tanlangan.  

Metodologiya nuqtai nazaridan konseptlarni o‘rganishni ushbu tushunchalar obyektivlashgan 

ong turlarini namoyish  etuvchi ularning mavjudlik sohalaridan boshlash maqsadga muvofiqdir. Aql 

uchun bular oddiy/lingvistik ong va maxsus-ilmiy va diniy ong mavjudlik sohalaridir. Kontsept 

mavjudligining so'nggi ikki sohasi diskurs(nutq)ning ma’lum turlarida o'z aksini topadi, ular o'z 

navbatida murakkab kommunikativ hodisaning turlari bo'lib, nutqni tushunish uchun zarur bo’lgan 

matnga qo'shimcha ravishda ekstralingvistik omillarni (olam haqidagi bilimlar, qarashlar, munosabatlar 

va murojaatchining maqsadlari) o'z ichiga oladi. Pragmatik, ijtimoiy-madaniy va psixologik omillarning 

yig'indisida olingan diskurs "hayotga ko’milgan" nutq sifatida insonlarning bir-biri bilan o'zaro ta'sirida 

va ularning ong mexanizmlarida ishtirok etadi va shu bilan birga uni tashkil etuvchi tarkibiy 

konseptlarning eng muhim tomonlarini aniqlashga imkon beradi.  

Tilshunoslikdan farqli o'laroq, turli konseptlar doirasida tizimlashtirilgan falsafiy va ilmiy 

tasavvurlar universal, nisbatan aniq va batafsil bo'lib, tabiati va mohiyatiga yetish uchun ularni 

tushuntirishni(eksplikatsiyani)  taqozo etadi. 

Jumladan, ong konsepti turli nuqtai nazardan turlicha tushunilishi mumkin. Psixologiya nuqtai 

nazaridan donolik - insonning bilish imkoniyatlarining (hissiyot va irodadan farqli ravishda) 

umumlashgan xarakteristikasidir. Tor ma’noda, shaxsning aqliy qobiliyatlarining individual-psixologik 

tavsifidir. Amaliy psixologiyada aqlga ta’sir qilish vositasi sifatida qaraladi. 

Falsafada donolik (yoki intellekt) (lotincha, intellectus — idrok, anglash, tushunish, bilish) - 

axborotni qabul qilish, saqlash, o'zgartirish va chiqarish, yangi bilimlarni ishlab chiqish, oqilona 

asoslangan qarorlar qabul qilish, maqsadlarni shakllantirish va ularga erishish uchun faoliyatni nazorat 

qilish, tashqi dunyoda yuzaga keladigan vaziyatlarni baholash qobiliyati qobiliyati bo’lgan miyasi 

yuqori darajada rivojlangan, murakkab differensiatsialashgan (tabaqalashgan, farqlangan) organizmlar 

psixik faoliyatining o’ziga xos funksiyasidir.Donolik tomonidan qayta ishlanuvchi va o‘zgartiriladigan 

axborotlarning muhim manbasi va ular uchun ishlab chiqilgan bilimlar, qarorlar va maqsadlar  ilovasi 

obyekti – obyektiv olam sanaladi. Shu ma’noda insonning aqliy yoki intellektual faoliyati ikkisining 

o'zgarishiga asoslangan ob’ektiv voqelikning in’ikosidir. 

Yevropa falsafasida an'anaviy ravishda aql va idrokni intellektual faoliyatning asosiy darajalari 

sifatida ajratish odatiy holdir. Donolik - ijtimoiy-tarixiy va madaniy jarayonda va individual faoliyat 

davomida ishlab chiqilgan me'yor va standartlardan tashqariga chiqmaydigan intellektual faoliyat 

sifatida, ong esa aqlning printsipial jihatdan yangi bilimlarni yaratish va voqelikning chuqur mohiyatini 

anglab yetishning oliy ijodiy qobiliyati sifatida ko’riladi. 

Metafizik va tabiiy ilmiy materializm donolikni miyaning neyrofiziologik faolligiga olib borib 

taqaydi. Dialektik materializm aql va psixik faoliyatni bir butunlik sifatida miyaning funksiyasi sifatida 

tan oladi, ammo uni neyrofiziologik jarayonlarga to'liq qo’shib bo'lmaydi, chunki insoniyatning ijtimoiy 

va madaniy taraqqiyoti jarayonida axborot tashuvchi ramzlar bilan ishlaydi, oʻzgaruvchan ijtimoiy-

tarixiy amaliyot asosida shakllanadi va rivojlanadi 

 Mantiqiy lug'atlar donolikni oqilona fikrlash deb talqin qiladi. Donolik, bir tomondan, 

intuitsiya (sezgi) bilan, ikkinchi tomondan esa, ong va umuman oqilona fikrlash bilan solishtirilmasligi 

kerak. Intuitsiya (Sezgi), aql va ong o'rtasidagi bog'liqlik va farq sezgi va tafakkur tushunchalarining 

ustuvorligi tufayli aniq mantiqiy ta'rifga mos kelmaydi. 

 Ahmoqlik - bu aqlning, oqilona fikrlashning to'liq yoki qisman yo'qligi. Ahmoqlikning eng 

oddiy ko’rinishi, aqlning to'liq yetishmasligi telbalik deb ataladi. Ahmoqlikning yana bir turi, aqlning 

qisman yetishmasligi nodonlik (aslida ahmoqlik) deb ataladi. Bunday ahmoqlik ko'plab mutlaqo sog'lom 

odamlarning o'ziga xos belgisidir. Nodonlik ratsional (oqilona) fikrlashning ikkita asosiy jihati – 

sezgi(intuitsiya) va fikrlashning cheklanganligidan dalolat beradi. Intuitsiya cheklangan hollarda, ular 

insonni "nozik jihatlarni his qilmaydi", "mavzuning chuqur (asl) ma’nosini tushunmaydi", “yuzaki 

fkrlaydi” kabi ma'nolarda ahmoq deb aytishadi. 

 Xulosa qilib aytganda, bizning borlig'imiz antinomikdir, shuning uchun tildagi donolik 

ahmoqlikka qarama qarshi qo’yilgan, aynan mana shu fakt tadqiqot uchun o’zbek va ingliz tillari 

olamida ahmoqlik konseptini tanlashga turtki bo'lgan. 

